
ХАЛЫҚАРАЛЫҚ ҚҰҚЫҚ ЖӘНЕ САЛЫСТЫРМАЛЫ ҚҰҚЫҚТАНУ

ӘОЖ 347.4

СЫРТҚЫ ЭКОНОМИКАЛЫҚ МӘМІЛЕЛЕР ҰҒЫМЫ 
ЖӘНЕ ОНЫҢ ЕРЕКШЕЛІКТЕРІ

Қалдарбек Жүнісбайұлы Қуандықов
Әл-Фараби атындағы Қазақ ұлттық университеті «Кеден, қаржы 
және экологиялық құқық» кафедрасының доценті, заң ғылымдарының кандидаты, 
Алматы қаласы, Қазақстан Республикасы; e-mail: kuandykov_kzh@mail.ru

Мадина Койшыбаевна Жусупбекова1
Қорқыт Ата атындағы Қызылорда университетінің «Құқықтану» 
кафедрасының доценті, заң ғылымдарының кандидаты, 
Қызылорда қ., Қазақстан Республикасы; e-mail: zhmk6464@mail.ru

Аннотация. Бұл мақалада азаматтық құқықтық айналымдағы сыртқы экономика-
лық мәмілелердің ұғымы, бірқатар айрықша белгілері және оның өзіне тән ерекшеліктері 
қарастырылады.Қазіргі кезде әлемдік экономиканың негізгі бағыттарының бірі мемле-
кеттер арасындағы тауар айналымының көлемін арттыру болып табылады. Бұл қаты-
настар өз табиғаты бойынша азаматтық құқықтық қатынастарға жақын сыртқы 
экономикалық мәмілелермен ресімделеді. Экономикалық саладағы мемлекеттердің өзара 
әрекеттесуіне байланысты сыртқы экономикалық мәмілелерді ғылыми түрде зерттеуге 
деген қызығушылық күннен күнге артып келеді. Қазақстан Республикасының азаматтық 
заңнамасында да, өзге де ұлттық заңнамаларымызда сыртқы экономикалық мәміленің 
анықтамасы берілмеген. Сыртқы экономикалық мәмілелерді жасау тәртібі қарапайым 
емес, оның алдында көбінесе ұзақ келіссөздер процесі және көптеген мәселелер бойын-
ша келісімдер болады. Мұның барлығы халықаралық шарттық қатынастарға түсу кезін-
де, тараптар өздері таңдайтын коллизиялық байламдармен қиындайды. Осы тұрғыдан 
алғанда, сыртқы экономикалық мәміле ұғымын, нормативтік құқықтық базаны және ол 
тудыратын қатынастарды реттеу әдістерін нақты анықтаудың үлкен маңызы бар. Бұл 
мақалада сыртқы экономикалық мәмілелер ұғымы мен оның ерекшеліктері әмбебап және 
салыстырмалы құқықтық талдаудың ғылыми әдістерін қолдану арқылы қарастырыла-
ды. Сыртқы экономикалық мәмілелерді жария-құқықтық реттеу және жеке-құқықтық 
реттеу мәселелерін талдайды.Сыртқы экономикалық мәмілелерді азаматтық-құқықтық 
реттеу бірқатар халықаралық нормативтік құқықтық актілерге негізделеді деген тұжы-
рым жасайды.Осы мақаланың қорытындысында автор сыртқы экономикалық мәмілені 
сипаттайтын негізгі белгілері мен ерекшеліктерін анықтайды, сонымен қатар автор 
өзінің сыртқы экономикалық мәміле туралы ұғымын ұсынады.

Түйінді сөздер: Сыртқы экономикалық мәміле, шетелдік элемент, тараптардың ком-
мерциялық кәсіпорындары, УНИДРУА қағидаттары, сыртқы сауда мәмілесі, импорт-
тық-экспорттық операциялар, халықаралық жеке құқық, халықаралық құқық нормалары, 
халықаралық сауда әдет-ғұрыптары, ИНКОТЕРМС ережелері.

1  Хат-хабарға арналған автор.

МЕЖДУНАРОДНОЕ ПРАВО И СРАВНИТЕЛЬНОЕ ПРАВОВЕДЕНИЕ

ПОНЯТИЕ И ОСОБЕННОСТИ  
ВНЕШНЕЭКОНОМИЧЕСКИХ СДЕЛОК

Куандыков Калдарбек Жунисбаевич
Доцент кафедры «Таможенного, финансового и экологического права»
 КазНУ им.Ал - Фараби, кандидат юридических наук, 
г. Алматы, Республика  Казахстан; e-mail: kuandykov_kzh@mail.ru

Жусупбекова Мадина Койшыбаевна
Доцент кафедры «Правоведение» Кызылординского университета 
имени Коркыт Ата, кандидат юридических наук, 
г. Кызылорда, Республика Казахстан; e-mail: zhmk6464@mail.ru

Аннотация. В данной статье рассматривается понятие, ряд отличительных призна-
ков внешнеэкономических сделок в гражданско-правовом обороте и его характерные осо-
бенности. В настоящее время одним из основных направлений мировой экономики является 
увеличение объемов товарооборота между государствами. Эти отношения оформляют-
ся внешнеэкономическими сделками, которые по своей природе близки к гражданским пра-
воотношениям. В связи с взаимодействием государств в экономической сфере интерес к 
научному изучению внешнеэкономических сделок растет день ото дня. Ни в гражданском 
законодательстве Республики Казахстан, ни в иных национальных законодательствах 
определение внешнеэкономической сделки не дано. Порядок заключения внешнеэкономиче-
ских сделок не прост, перед ним часто лежит длительный переговорный процесс и дого-
воренности по многим вопросам. Все это осложняется коллизионными связками, которые 
стороны выбирают при вступлении в международные договорные отношения. С этой 
точки зрения большое значение имеет четкое определение понятия внешнеэкономической 
сделки, нормативной правовой базы и методов регулирования порождаемых ею отноше-
ний. В данной статье рассматривается понятие и особенности внешнеэкономических 
сделок с использованием научных методов универсального и сравнительно-правового ана-
лиза. Анализируется вопросы публично-правового регулирования и частно-правового регу-
лирования внешнеэкономических сделок. Делает вывод о том, что гражданско-правовое 
регулирование внешнеэкономических сделок основывается на ряде международных норма-
тивных правовых актов. В заключении данной статьи автор выделяет основные черты и 
особенности, характеризующие внешнеэкономическую сделку, кроме того, автор предла-
гает свое понятие внешнеэкономической сделки.

Ключевые слова: внешнеэкономическая сделка, иностранный элемент, коммерческие 
предприятия сторон, принципы УНИДРУА, внешнеторговая сделка, импортно-экспорт-
ные операции, международное частное право, нормы международного права, обычаи 
международной торговли, правила ИНКОТЕРМС.

CONCEPT AND FEATURES OF FOREIGN ECONOMIC 
TRANSACTIONS

Kuandykov Kaldarbek
Associate Professor of the Department of «Customs, Financial and Environmental Law» 
of KazNUAl - Farabi, Candidate of Law, 
Almaty, Republic of Kazakhstan; e-mail: kuandykov_kzh@mail.ru

Zhusupbekova Madina Koishybayevna
Associate Professor of the Department of «Jurisprudence» 
of the Korkyt Ata Kyzylorda University, Candidate of Law, 

Abstract. This article discusses the concept of foreign economic transactions in civil law, 
a number of features and its peculiarities. At present, one of the main directions of the world 

economy is to increase trade between countries. These relations are formalized by foreign 
economic transactions, which by their nature are close to civil law relations. Due to the interaction 
of states in the economic sphere, there is a growing interest in the scientific study of foreign 
economic transactions. Neither the civil law of the Republic of Kazakhstan nor other national 
legislation defines a foreign economic transaction. The procedure for concluding foreign economic 
transactions is not simple, it is often preceded by a long process of negotiations and agreements 
on many issues. All this is complicated by the conflict of interest that the parties choose when 
entering into an international treaty. From this point of view, it is important to clearly define the 
concept of foreign economic transactions, the regulatory framework and methods of regulating 
the relations it creates. This article discusses the concept of foreign economic transactions and its 
features using scientific methods of universal and comparative legal analysis. Analyzes the issues 
of public and legal regulation of foreign economic transactions. It concludes that the civil law 
regulation of foreign economic transactions is based on a number of international regulations. At 
the end of this article, the author identifies the main features and characteristics that characterize 
a foreign economic transaction, as well as the author presents his concept of a foreign economic 
transaction.

international law, norms of international law, international trade customs, rules of INCOTERMS.

2  Қазақстан Республикасының Азаматтық кодексі (Ерекше бөлім) 1999 жылғы 1 шілдедегі №.409-І[Электронды ресурс] 
// Режим доступа:https://https://adilet.zan.kz/kaz/docs/Z010000143. (Дата обращения: 13.09.2022).

Кіріспе
Мәміле институты азаматтық құқықтағы 

негізгі институттардың бірі болып табылады 
және оның жүйесінде ерекше орын алады. 
Қазіргі уақытта интеграция мен жаһандану-
дың динамикалық процестері халықаралық 
жеке құқықтың, әсіресе, сыртқы экономи-
калық мәмілелер институтының рөлінің 
күшеюіне және өсуіне ықпал етуде. Эконо-
микалық саладағы мемлекеттердің өзара 
әрекеттесуі сыртқы экономикалық саланы 
азаматтық-құқықтық реттеу тетіктерінің 
пайда болу қажеттілігіне әкелді.

Қазіргі кезде әлемдік экономиканың не-
гізгі бағыттарының бірі мемлекеттер ара-
сындағы тауар айналымының көлемін арт-
тыру болып табылады. Бұл қатынастар өз 
табиғаты бойынша азаматтық-құқықтық 
қатынастарға жақын сыртқы экономикалық 
мәмілелермен ресімделеді. Мәміленің кез 
келген түрі сияқты сыртқы экономикалық 
мәміленің де бірқатар айрықша белгілері 
мен ерекшеліктері бар.

Әдістер мен пайдаланылған материалдар
Сыртқы экономикалық мәмілелер мәсе-

лелерімен көптеген ресейлік және отандық 
ғалымдар айналысуда. 

Сыртқы экономикалық мәмілелердің 
түсінігі мен ерекшеліктері туралы мақала 
жазу барысында ресейлік және отандық ға-

лымдарының ғылыми жұмыстары, Қазақстан 
Республикасының нормативтік-құқықтық 
құжаттары пайдаланылды, тарихи, аналити-
калық талдау, салыстырмалы әдістер, талдау 
және синтез әдістері қолданылды.

Сонымен бірге қазақстандық ғалым 
М.К. Сулейменов пен ресейлік ғалым  
И.Ю. Ивлевтің ғылыми жұмыстары зерт-
теліп, пайдаланылды.

Зерттеу нәтижелері
Заң әдебиеттерінде «халықаралық ком-

мерциялық мәміле» және «сыртқы эконо-
микалық келісім-шарт» терминдері жиі 
қолданылады, бірақ олар тек заңға тәуелді 
актілерде кездеседі.Қазақстан Республи-
касының Азаматтық кодексінде (бұдан әрі 
– ҚР АК) «сыртқы экономикалық мәміле» 
термині қолданылады.

Бірақ, ҚР-ның АК-де де, ҚР-ның өзге де 
нормативтік құқықтық актілерінде сыртқы 
экономикалық мәміленің құқықтық анықта-
масы берілмеген. ҚР АК-нің 1104-бабы-
ның 2-тармағында «сыртқы экономикалық 
мәміле» ұғымы оның нысанына байланысты 
ғана айтылады: «Қатысушыларының кем де-
генде бiреуi ҚР-ның заңды тұлғасы немесе 
ҚР-ның азаматы болып табылатын сыртқы 
экономикалық мәміле мәміленің жасалған 
жеріне қарамастан, жазбаша нысанда жаса-
лады»2.

М.К.Сулейменовтың айтуынша, «Келісім- 
шарт мәміленің бір түрі болғандықтан, сы-
ртқы экономикалық мәміленің бір түрі сы-
ртқы экономикалық келісім-шарт болуы 
керек екені даусыз. Сонымен, сыртқы эко-
номикалық қызмет саласындағы азамат-
тық-құқықтық шарт сыртқы экономика-
лық шарт болып табылады. Ал бұл термин 
кодификацияланған азаматтық заңнамада 
бекітілмегендіктен, заң ғылымының мін-
деті оны құқықтық категориялармен салы-
стырып, анықтама беру болып табылады»  
[1, 122 б.].

В.А.Канашевскийдің пікірінше, «сыртқы 
экономикалық мәміле» ұғымы сыртқы эко-
номикалық шарттардың жалпыға бірдей та-
нылған түрлерін (халықаралық сатып алу, 
қаржы лизингі, халықаралық тасымалдау, 
мүліктік жалдау, сақтандыру және т.б.), со-
нымен қатар, құқық теориясына сәйкес бір-
жақты мәмілелерге жататын сенімхаттарды 
қамтиды [2, 113 б.].

Ал, И.С.Зыкин былай дейді: «Іс жүзін-
де сыртқы экономикалық саладағы қаты-
настарға қатысты «мәміле» терминін қол-
данғанда біз шартты түсінеміз» [3, 134б.]. 
Жоғарыда айтылғандарға сүйене отырып, 
сыртқы экономикалық мәміле ұғымы, сөз-
сіз, сыртқы экономикалық келісім-шарт 
ұғымынан кеңірек деген қорытынды жаса-
уға болады. 

Сыртқы экономикалық мәмілелерді қа-
тесіз анықтауға мүмкіндік беретін маңы-
зды белгілерінің бірі «шетелдік элемент» 
деп аталады. Шетелдік элемент ұғымынға-
лымдардың көпшілігі шетелдік заңды не-
месе жеке тұлға ретінде түсінеді.Сонымен 
қатар, сыртқы экономикалық мәміле ком-
мерциялық сипатта болады.Қазіргі заң әде-
биеттерінде сыртқы экономикалық мәміле-
лерді анықтауда төрт негізгі бағытты бөліп 
көрсетуге болады.

Бірінші бағыт бойынша сыртқы экономи-
калық мәміле келесі факторлармен анықта-
лады - заңды немесе жеке тұлғаның мәміле-
ге қатысуы және тауарлармен, жұмыстармен 
немесе қызметтермен мемлекеттік шекара-
дан өту фактісінің болуы [4, 169 б.].

Екінші бағытты ұстанатын ғалымдар та-
раптардың коммерциялық кәсіпорындары-
ның әртүрлі елдерде орналасуын анықта-
ушы фактор деп санайды. Мысалға алатын 
болсақ, М.М. Богуславский былай деген 

3  БҰҰ-ның «Тауарларды халықаралық сату келісім-шарттары туралы» 1980 жылғы 11 сәуірдегі Вена конвенциясы. 
[Электронды ресурс] // Режим доступа: https:// // https://uncitral.un.org/ru/texts/salegoods. (Дата обращения: 13.09.2022).
4  2010 жылғы «УНИДРУА халықаралық коммерциялық шарттарының қағидаттары». [Электронды ресурс] // Режим 
доступа: // https://ppt.ru/newstext.phtml?id=8193378.(Дата обращения: 13.09.2022).

болатын: «сыртқы экономикалық мәміле-
лерді ұйымдардың шетелдікконтрагенттер-
мен жасаған мәмілелері деп түсіну керек; 
сыртқы сауда процесінде және сыртқы эко-
номикалық қызметтің басқа да түрлерінде»  
[5, 43 б.].

Осы жерде, «тараптың коммерциялық 
кәсіпорны» термині құқық субъектісін емес, 
шартқа қатысушының негізгі қызметінің 
орнын сипаттайтын ерекше мәнге ие және 
халықаралық шарттарда жиі айтылатын тер-
мин екенін атап өтуге болады. Бұл туралы, 
1980 жылғы БҰҰ-ның тауарларды халықа-
ралық сату келісім-шарттары туралы кон-
венциясында3,1988 жылғы Халықаралық 
қаржылық лизинг туралы УНИДРУА кон-
венциясында да айтылған4.

Үшінші бағыт мәмілеге қатысушы контр-
агенттердің әртүрлі ұлтқа жататындығына 
және оның мақсаттылық ерекшеліктеріне 
назар аудару арқылы сыртқы экономикалық 
мәмілені анықтайтын ғалымдардың көзқа-
растарынан тұрады. И.В.Елисеевтің пікірін-
ше, сыртқы сауда шарты екі өлшеммен 
ерекшеленеді – біріншіден, мұндай келісім-
шартқа қатысушылардың әртүрлі мемлекет-
терге тиесілілігі және олардың коммерци-
ялық сипаты [6, 74 б.].

Төртінші бағыт сыртқы экономикалық 
мәміле түсінігін анықтаудағы басым пози-
циясы оның жария-құқықтық сипаттамала-
рының көрсеткіші болып табылатын зертте-
ушілердің пікірлерімен ұсынылған.Мысалы, 
В.А.Бубликтің айтуынша: «Сыртқы эконо-
микалық мәміле деп тараптардың сыртқы 
экономикалық қызмет барысында азаматтық 
және өзге де құқықтар мен міндеттерді бел-
гілеуге, өзгертуге немесе тоқтатуға бағыт-
талған құқықтық нормалармен, оның ішін-
де халықаралық жеке құқық нормаларымен 
реттелетін келісімі түсініледі» [7, 98 б.].

Қазақстандық құқық нормалары мен 
халықаралық шарттарды негізге ала оты-
рып, мынадай анықтама жасауға болады: 
«Сыртқы экономикалық мәміле деп ком-
мерциялық кәсіпорындары әртүрлі елдер-
де орналасқан тараптар арасында жасалған 
мәмілелер түсініледі.Сыртқы экономикалық 
мәміле сыртқы экономикалық қызмет сала-
сында жасалады, ол шетелдік элементтің 
міндетті қатысуымен жасалады және кемін-
де екі ұлттық құқықтық жүйемен байланы-
сты».

Сыртқы экономикалық мәміле ұғымын 
дұрыс түсіндірудің практикалық маңы-
зы зор.Өйткені, мемлекет ішінде жасала-
тын мәмілелерді жасау және жүзеге асыру 
тәртібін реттеуші қайнар көздері мен әді-
стері сыртқы экономикалық мәмілелерден 
туындайтын қатынастарды реттеудің норма-
тивтік базасы мен әдістерінен айтарлықтай 
ерекшеленеді.Сонымен қатар, сыртқы 
экономикалық мәмілелер ішкі мәмілелер-
ден бірқатар маңызды айырмашылықтарға 
ие, бұл халықаралық сауда және басқа 
келісім-шарттардың мазмұнында тікелей 
көрінеді.

Сыртқы экономикалық мәмілелерді 
құқықтық реттеуде аймақтық және әмбе-
бап деңгейдегі халықаралық шарттар үл-
кен маңызға ие болады, өйткені оларда сы-
ртқы сауда мәмілесінің базистік талаптары 
бекітілген. Базистік талаптар дегеніміз 
контрагенттердің келісім-шартты орындау 
кезіндегі міндеттемелерін бекітетін сыртқы 
сауда мәмілесінің негізгі талаптары.Сыртқы 
экономикалық мәмілелер жеке-құқықтық 
сипаттағы халықаралық шарттарды реттеу 
саласына жатады.

Жаһандану және интеграция проце-
стерінің экономикалық салада күшеюіха-
лықаралық шарттық қатынастарға деген 
сұранысты тудырды.Сыртқы экономикалық 
мәмілелерді жасау тәртібі қарапайым емес, 
оның алдында көбінесе ұзақ келіссөздер 
процесі және көптеген мәселелер бойынша 
келісімдер болады. Мұның барлығы халықа-
ралық шарттық қатынастарға түсу кезінде, 
тараптар өздері таңдайтын коллизиялық 
байламдармен қиындайды. Осы тұрғыдан 
алғанда, сыртқы экономикалық мәміле ұғы-
мын, нормативтік құқықтық базаны және ол 
тудыратын қатынастарды реттеу әдістерін 
нақты анықтаудың үлкен маңызы бар.

Қазақстанның азаматтық құқығында сы-
ртқы экономикалық мәміле халықаралық 
экономикалық кеңістікте кәсіпкерлік қыз-
метті жүзеге асыратын субъектілердің қыз-
мет етуімен жанама сипаттағы қасиеттердің 
тұтас кешеніне ие. Өйткені, бұл мәміле та-
уарлармен, жұмыстармен, зияткерлік қыз-
меттің нәтижелерімен, азаматтық құқықтар 
мен міндеттерді белгілеуге, өзгертуге және 
тоқтатуға бағытталған қызметтердің бар-
лық түрлерімен халықаралық алмасу сала-
сындағы ұлттық және халықаралық жеке 
құқықтың қолданылу аясына жатады.

Халықаралық кәсіпкерлік қызметте және 
сыртқы экономикалық қызметте«сыртқы 
экономикалық мәміле» және «сыртқы са-

уда мәмілесі» терминдері қолданылады, 
сондықтан осы ұғымдардың арақатынасын 
және қызметтің қай түрінде пайдалану ке-
ректігін анықтап алу керек. 

Біздің ойымызша, сыртқы экономикалық 
мәмілеге қарағанда сыртқы сауда мәмілесі 
неғұрлым тар ұғым болып табылады және ол 
саудамен байланысты іскерлік қатынастарға 
қатысты қолданылады. Ал, сыртқы эконо-
микалық мәміле тек тауарлар, жұмыстар, 
қызметтер, технологиялар және т.б. сауда са-
ласын ғана қамтып қоймайды, ол сондай-ақ, 
инвестициялық қызметті де қамтиды.Қазіргі 
уақытта сыртқы экономикалық қызмет шең-
берінде инвестициялық қызметте дамуда, 
ол да тиісті келісім-шартпен ресімделеді. 
Сондықтан, тәжірибеде жиі кездесетін сәй-
кестендіруге қарамастан, сыртқы экономи-
калық мәміле ұғымы сыртқы сауда мәмілесі 
ұғымынан кеңірек.

Сыртқы экономикалық мәміле – экс-
порт-импорт немесе өзге де сыртқы эконо-
микалық мәмілелерді орындауды көздейтін 
қазақстандық және шетелдік субъектілер қа-
тысатын мәміле. Ал, сыртқы сауда мәмілесі 
– экспорттық-импорттық немесе өзге де сы-
ртқы сауда операцияларын орындауды көз-
дейтін қазақстандық және шетелдік тұлға-
лардың қатысуымен жасалатын мәміле. 
Сондықтан, сыртқы сауда мәмілесі сыртқы 
экономикалық мәміленің бір түрі болып та-
былады.

Сондай-ақ, сыртқы экономикалық мәміле-
лерді шетелдік элементпен қиындатылған 
мәмілелер деп атауға болады. Сыртқы эко-
номикалық мәміле деп бір тарапы шетелдік 
тұлға болатын және шарт бойынша міндет-
темені орындау толық немесе ішінара шет 
мемлекеттің аумағында жүзеге асырылатын, 
шарт шетелде орналасқан мүлікке қатысты 
болатын немесе шетелде жасалған біржақты 
мәмілені айтамыз.

Жоғарыда айтылғандардың негізінде сы-
ртқы экономикалық мәмілелерге тән келесі 
негізгі белгілерді бөліп көрсетуге болады:

1. Шетелдік элемент, яғни, тараптардың 
бірі шет мемлекетіне тиесілігін білдіреді. 
Сыртқы экономикалық мәміле тараптары-
ның бірінің бейрезиденттігін білдіреді.Айта 
кету керек, бұл ретте анықтаушы фактор 
оның тіркелген жері емес, коммерциялық 
кәсіпорынның орналасқан жері болып табы-
лады.

2. Құқықтық реттеудің ерекшелігі, яғни, 
сыртқы экономикалық құқықтық қатына-
старға ұлттық заңнамадан басқа халықара-
лық құқық нормалары, халықаралық сауда 

әдет-ғұрыптары қолданылуы мүмкін. 
3. Импорттық-экспорттық операциялар-

ды жүзеге асыру кезiнде валюталық есеп 
айырысулардың рұқсат етiлуi, сондай-ақ та-
раптардың келiсiмi бойынша шарттан туын-
дайтын мiндеттемелердi осы валютада баға-
лау мүмкiндiгi.

Сыртқы экономикалық мәмілелерді рет-
теуді жүзеге асырудағы ерекшеліктердің 
бірі халықаралық-құқықтық және ұлттық 
нормалар жиынтығының өзара әрекеттесуі 
болып табылады. Әдетте, сыртқы экономи-
калық мәмілелерді құқықтық реттеу жария 
құқықтық реттеу және жеке құқықтық рет-
теу болып екіге бөлінеді.

Теориялық жағынан түсіну сыртқы эко-
номикалық мәміленің неғұрлым толық 
анықтамасын қалыптастыруға мүмкіндік 
береді.Сыртқы экономикалық мәміле – ком-
мерциялық кәсіпорындары әртүрлі мем-
лекеттерде орналасқан тұлғалар арасында 
кәсіпкерлік қызметті жүзеге асыру бары-
сында жасалатын, мәміле тараптарының 
бірінің бейрезиденттілігі (шет мемлекетке 
тиесілігі) деп түсінілетін шетелдік элемент-
тің болуымен, сондай-ақ валюталық есеп 
айырысулардың жол берілуімен және та-
раптардың келісімі бойынша шарттан туын-
дайтын міндеттемелерді осы валюталарда 
бағалау мүмкіндігімен сипатталатын және 
ұлттық заңнама нормаларымен де, халықа-
ралық құқық нормаларымен де, халықара-
лық сауда әдет-ғұрыптарымен де реттелуге 
болатын мәміле.

Сыртқы экономикалық мәміле келесі не-
гізгі ерекшеліктерді қамтиды:

- есеп айырысуды жүзеге асыру тетігі 
арнайы болып табылады және төлем ва-
лютасына қойылатын талаптарды, вексель 
айналысын, жүзеге асырудың белгіленген 
мерзімдерін, есеп айырысу құжаттарын 
ресімдеудің нормативтік ережелерін және т. 
б. қамтиды.

- арнайы рәсімдерді сақтау қажет, оларды 
орындамау әкімшілік жауапкершілікке әкеп 
соғуы мүмкін: мәміле паспортын тіркеу, та-
уарларды кедендік ресімдеу, статистикалық 
декларацияны тіркеу және т.б.;

- сыртқы экономикалық саланы реттей-
тін ұлттық заңнама сыртқы экономикалық 
операцияларды реттеуге ықпал ететін шек-
теулерді енгізуге құқылы: квота механизмі, 

5  Сауда қызметін реттеу туралы 2004 жылғы 12 сәуірдегі №544-ІІ Қазақстан Республикасының заңы. [Электронды 
ресурс] // Режим доступа: https://https:// https://adilet.zan.kz/kaz/docs/Z040000544. (Дата обращения: 13.09.2022).
6  Рұқсаттар және хабарламалар туралы 2014 жылғы 16 мамырдағы №202-V Қазақстан Республикасының заңы. 
[Электронды ресурс] // Режим доступа: https://https:// https://adilet.zan.kz/kaz/docs/ Z1400000202. (Дата обращения: 
13.09.2022).

стандарттар, номенклатура, тауарлардың 
(жұмыстардың, қызметтердің) тізбелері;

- белгілі бір уақыт кезеңіне немесе сы-
ртқы экономикалық мәмілелердің белгілі бір 
санатына тыйым салуды белгілеу, мысалы, 
белгілі бір тауарларды сатып алу-сату;

- өндіріс құрылымын, тауарларды шығару 
көлемін өзгерту, тауарлардың ассортиментін 
өзгерту, өзіндік құнын азайту және т.б. мақ-
сатында елдің ішкі нарығында салааралық 
реттеу шараларын белгілеу [8, 245 б.].

Сыртқы экономикалық мәмілелерді рет-
теудің ішкі азаматтық-құқықтық мәміле-
лерді реттеуден айырмашылығы, жария 
құқық нормалары үлкен рөл атқарады. Атап 
айтатын болсақ, экспорт-импорт, валюта-
лық, қаржылық, салықтық және кеден заңна-
маларының нормалары қолданылады. Сауда 
қатынастарының саласы неғұрлым бірыңғай 
заңнамамен және көптеген халықаралық 
келісімдермен ерекшелінеді.

Жария құқықтық реттеу. Ең жалпы рет-
теу 2004 жылғы 12 сәуірдегі Қазақстан Ре-
спубликасының «Сауда қызметін реттеу 
туралы» заңында қамтылған. Аталған заң 
сауда қызметі саласындағы қоғамдық қаты-
настарды реттейді, оны мемлекеттік реттеу-
дің принциптерін және ұйымдық негіздерін 
реттейді.5 ҚР-ның сауда қызметін реттеу 
туралы заңы сауда қызметін реттеудің мақ-
саттары мен принциптерін, сауда қызметін 
мемлекеттік реттеу нысандары мен әді-
стерін белгілейді.

Арнайы экспорт-импорт заңнамасы квота 
және сыртқы экономикалық қызметті лицен-
зиялау туралы нормаларды қамтиды. 2014 
жылғы 16 мамырдағы Қазақстан Республи-
касының «Рұқсаттар және хабарламалар ту-
ралы» заңы жеке кәсіпкерлік субъектілерінің 
және басқа да тұлғалардың жекелеген қыз-
мет түрлерін немесе әрекеттерді жүзеге асы-
руына рұқсат беру немесе хабарлама жасау 
тәртібін енгізуге және іске асыруға байланы-
сты қоғамдық қатынастарды реттейді6.

 
Талқылау
Валюталық реттеудің негізін 2018 жылғы 

2 шілдедегі Қазақстан Республикасының 
«Валюталық реттеу және валюталық бақы-
лау туралы» заңы құрайды. Аталған заң ва-
люталық операцияларды жүзеге асыруға 
байланысты қоғамдық қатынастарды рет-

тейді, валюталық реттеу мен валюталық 
бақылаудың мақсаттарын, міндеттерін ай-
қындайды7.

Сыртқы экономикалық мәмілелерді са-
лықтық реттеудің негізін 2017 жылғы 25 
желтоқсандағы Қазақстан Республикасы-
ның «Салық және бюджетке төленетін басқа 
да міндетті төлемдер туралы» (Салық ко-
дексі) құрайды. Салық кодексі салық са-
лудың негізгіпринциптерін белгілейді, са-
лықтарды және бюджетке төленетін басқа 
да міндеттерді белгілеу, енгізу, өзгерту, олар-
дың күшін жою, есептеу мен төлеу тәртібі 
жөніндегі билік қатынастарын, сондай-ақ 
салықтық міндеттемені орындауға байланы-
сты қатынастарды реттейді.8

Кеден заңнамасы, ең алдымен, 2017 
жылғы 26 желтоқсандағы Қазақстан Респу-
бликасының «Қазақстан Республикасын-
дағы кедендік реттеу туралы» кодексімен 
ұсынылған. Аталған кодекс ҚР-сындағы 
кедендік реттеудің құқықтық, экономика-
лық және ұйымдастырушылық негіздерін 
айқындайды. Сондай-ақ, ҚР-ның егемен-
дігі мен экономикалық қауіпсіздігін қорға-
уға, қазақстандық экономиканың әлемдік 
экономикалық қатынастар жүйесіндегі бай-
ланыстарын жандандыруға және сыртқы 
экономикалық қызметті ырықтандыруға 
бағытталған9.

Сыртқы экономикалық қызметті тарифтік 
емес реттеу шаралары әртүрлі заңдармен 
және заңға тәуелді актілермен реттеледі.

Сыртқы экономикалық мәмілелерді же-
ке-құқықтық реттеу. Тауарларды халықа-
ралық сатып алу-сату шарты сыртқы эко-
номикалық келісімшарттардың кең тараған 
түрлерінің бірі болып табылады.

1980 жылғы Тауарларды халықаралық 
сату келісім-шарттары туралы Вена кон-
венциясының күшіне енуін ескере отырып, 
қазіргі кезеңде шарттың осы түрін реттеу-
ге тән біркелкіліктің болуын атап өтуге бо-
лады.Конвенция келесі негізгі санаттарды 
анықтайды:

- тауарларды халықаралық сату шарты-
ның құқықтық анықтамасы берілді;

- келмеген тараптар арасында шарт жаса-

7  Валюталық реттеу және валюталық бақылау туралы 2018 жылғы 2 шілдедегі №167-VІ Қазақстан Республикасының 
заңы.[Электронды ресурс] // Режим доступа:https://https:// https://adilet.zan.kz/kaz/docs/ Z1800000167. (Дата обращения: 
13.09.2022).
8  Салық және бюджетке төленетін басқа да міндетті төлемдер туралы (Салық кодексі) 2017 жылғы 25 желтоқсан-
дағы №120-VІ Қазақстан Республикасының заңы. [Электронды ресурс] // Режим доступа: https://https:// https://adilet.
zan.kz/kaz/docs/ K1700000120.(Дата обращения: 13.09.2022).
9  Қазақстан Республикасындағы кедендік реттеу туралы 2017 жылғы 26 желтоқсандағы №123-VІ Қазақстан Респу-
бликасының кодексі.[Электронды ресурс] // Режим доступа:https://https:// https://adilet.zan.kz/kaz/docs/ K1700000123.
(Дата обращения: 13.09.2022).
10  Халықаралық факторинг туралы 1988 жылғы 28 мамырдағы ЮНИДРУА конвенциясы. [Электронды ресурс] // Режим 
доступа: https:// // https://docs.cntd.ru/document/1900403. .(Дата обращения: 13.09.2022).

су тәртібі анықталды;
- шарттың ықтимал нысаны белгіленді;
- сатушы мен сатып алушының құқықта-

ры мен міндеттерінің негізгі мазмұны ашыл-
ды;

- келісім-шарт бойынша өз міндеттерін 
орындамағаны немесе тиісінше орында-
мағаны үшін тараптардың жауапкершілігі 
айқындалды.

Сыртқы экономикалық мәмілелерді рет-
тейтін актілерге, сондай-ақ, 1994 жылы 
УНИДРУА (Жеке құқықты біріздендірудің 
халықаралық институты) әзірлеген және 
жариялаған «Халықаралық коммерциялық 
келісім-шарттардың қағидалары» сияқты 
құжат кіреді10.

УНИДРУА қағидалары халықаралық 
шарт емес, оларға мемлекеттердің қандай 
да бір ресми қосылуы талап етілмейді, олар 
ұсынымдық сипатта болады.Қағидалар ха-
лықаралық коммерциялық келісім-шарттар-
дың жалпы ережелерін белгілейді.Олар ке-
лесі жағдайларда қолданылуы тиіс:

- егер тараптар оларды келісім-шартта 
пайдалануға келіссе;

- тараптар олардың келісім-шарты 
«құқықтың жалпы принциптерімен», «ха-
лықаралық сауданың әдет-ғұрыптарымен» 
немесе ұқсас ережелермен реттеледі деп 
келіскен кезде.

Бұдан басқа, қағидаттар: қолданылатын 
құқықтың тиісті нормасын белгілеу мүмкін 
болмаған жағдайда туындайтын мәселені 
шешу үшін; халықаралық біріздендірілген 
құқықтық құжаттарды түсіндіру және олар-
дың орнын толтыру үшін; ұлттық және ха-
лықаралық заңнама үшін үлгі бола алады.

Қағидаттардың негізгі мазмұны келесі 
ережелерге дейін қысқартылады:- тарап-
тардың шарт жасасу және оның талаптарын 
анықтау еркіндігі;

- шарттың міндетті емес жазбаша ныса-
ны;

- шарттың міндетті сипаты және оның 
талаптарына сәйкес немесе тараптардың 
келісімі бойынша ғана оны өзгерту немесе 
бұзу мүмкіндігі;

- қолданылатын құқықтың (ұлттық, ха-

лықаралық, ұлттан жоғары) императивтік 
нормаларының қағидаттардың ережелері-
нен басымдылығы;

- қағидаттарда тікелей айтылған жағдай-
лардан басқа, тараптардың олардың кез кел-
ген ережелерінен ауытқу немесе олардың 
қолданысын өзгерту құқығы;

- оларды қолдануда біркелкілікке қол 
жеткізуді қоса алғанда, олардың халықара-
лық сипаттағы қағидаттарын және олардың 
мақсаттарын түсіндіру кезінде есепке алу;

- қағидаттарда тікелей шешілмеген мәсе-
лелерді оларда көрсетілген жалпы принцип-
терге сәйкес мүмкін болатын шамада шешу;

- тараптар үшін адал және халықаралық 
саудадағы әділ іскерлік тәжірибе стандарт-
тарына сәйкес әрекет ету міндеті;

- тараптардың өздері келісілген кез-кел-
ген әдет-ғұрыппен және өзара қарым-қаты-
наста орнатқан кез-келген байланысы.

Сыртқы сауда саласында сауда әдет- 
ғұрыптары белсенді түрде қолданылады. 
Олардың көпшілігі ең беделді халықаралық 
ұйымдар, соның ішінде үкіметтік емес ұй-
ымдар әзірлеген құжаттар түрінде біртұтас 
және объективті болып табылады.Олардың 
ішінде Халықаралық сауда-өнеркәсіп пала-
тасының қолдауымен әзірленген Сауда тер-
миндерін түсіндірудің халықаралық ереже-
лерін атауға болады (ИНКОТЕРМС)11.

Әдет-ғұрыптар кодификацияланбаған-
дықтан, тараптар көбінесе олардың бар 
екенін дәлелдеуге мәжбүр болады. Келісім-
шартқа ұлттық құқықтан, халықаралық 
шарттардан, халықаралық сауда әдет-ғұрып-
тарынан басқа, бұрынғы қарым-қатынас 
тәжірибесінде анықталған ережелер де қол-
данылады.

Қорытынды
Жоғарыда айтылғандардың негізінде ке-

лесі қорытындылар жасауға болады:
1. Сыртқы экономикалық мәміленің 

құқықтық анықтамасы ҚР-ның заңнамасын-
да бекітілмеген, осыған байланысты қазір-
гі отандық азаматтық құқықта осы мәселе 
бойынша бірнеше көзқарастар қалыптасқан. 
Қазіргі заманғы құқықтық нормаларға мен 
ҚР халықаралық шарттарының мазмұнына 
сүйене отырып, коммерциялық кәсіпорын-
дары әртүрлі мемлекеттерде орналасқан 
тұлғалар арасында кәсіпкерлік қызметті жү-
зеге асыру барысында жасалатын мәмілелер 
сыртқы экономикалық мәмілелерге жатады 

11  2011 жылғы 1 қаңтардағы ИНКОТЕРМС-2010 сауда терминдерін түсіндірудің халықаралық ережелері. [Электрон-
ный ресурс]— Режим доступа. - URL: // https://anvay.ru/incoterms. (Дата обращения: 01.03.2022).

деген қорытынды жасауға болады.
Сыртқы экономикалық мәміле деп ком-

мерциялық кәсіпорындары әртүрлі елдер-
де орналасқан тараптар арасында жасалған 
мәмілелер түсініледі. Сыртқы экономика-
лық мәміле сыртқы экономикалық қызмет 
саласында жасалады, ол шетелдік элемент-
тің міндетті қатысуымен жасалады және 
кемінде екі ұлттық құқықтық жүйемен бай-
ланысты. Сыртқы экономикалық мәміле деп 
бір тарапы шетелдік тұлға болатын және 
шарт бойынша міндеттемені орындау толық 
немесе ішінара шет мемлекеттің аумағында 
жүзеге асырылатын, шарт шетелде орна-
ласқан мүлікке қатысты болатын немесе ше-
телде жасалған біржақты мәмілені айтамыз.

Сыртқы экономикалық мәміле азамат-
тық құқықтар мен міндеттерді белгілеуге, 
өзгертуге және тоқтатуға бағытталған тау-
арларды, жұмыстарды, зияткерлік қызмет 
нәтижелерін, қызметтердің барлық түрлерін 
халықаралық айырбастау саласындағы ха-
лықаралық жеке құқық субъектілерінің қы-
зметін қамтитын кешенді категория ретінде 
қарастырылады.

Сыртқы экономикалық мәміле – коммер-
циялық кәсіпорындары әртүрлі мемлекет-
терде орналасқан тұлғалар арасында кәсіп-
керлік қызметті жүзеге асыру барысында 
жасалатын, мәміле тараптарының бірінің 
бейрезиденттілігі (шет мемлекетке тиесілі-
гі) деп түсінілетін шетелдік элементтің бо-
луымен, сондай-ақ валюталық есеп айыры-
сулардың жол берілуімен және тараптардың 
келісімі бойынша шарттан туындайтын 
міндеттемелерді осы валюталарда бағалау 
мүмкіндігімен сипатталатын және ұлттық 
заңнама нормаларымен де, халықаралық 
құқық нормаларымен де, халықаралық сау-
да әдет-ғұрыптарымен де реттелуге болатын 
мәміле.

2. Сыртқы экономикалық мәмілені сипат-
тайтын негізгі белгілер анықталды:

- мәміле тараптарының бірінің бейрези-
денттілігі (шет мемлекетке тиесілігі) деп 
түсінілетін шетелдік элементтің болуы. Бұл 
ретте анықтаушы фактор оның тіркелген 
жері емес, коммерциялық кәсіпорынның ор-
наласқан жері болып табылады.Сондықтан, 
сыртқы экономикалық мәмілелерді шетел-
дік элементпен қиындатылған мәмілелер 
деп атауға болады. 

- сыртқы экономикалық құқықтық қаты-
настарға ұлттық заңнамадан басқа халықара-

лық құқық, халықаралық сауда әдет-ғұрып-
тарын қолдану мүмкіндігінен тұратын 
құқықтық реттеудің ерекшелігі. Сыртқы 
экономикалық мәмілелерді реттеудің ішкі 
азаматтық-құқықтық мәмілелерді реттеуден 
айырмашылығы, жария құқық нормалары 
үлкен рөл атқарады. Атап айтатын болсақ, 
экспорт-импорт, валюталық, қаржылық, са-
лықтық және кеден заңнамаларының нор-
малары қолданылады. Сауда қатынастары-
ның саласы неғұрлым бірыңғай заңнамамен 
және көптеген халықаралық келісімдермен 
ерекшелінеді.

- импорттық-экспорттық операцияларды 
жүзеге асыру кезінде валюталық есеп ай-
ырысуға жол беру, сондай-ақ тараптардың 
келісімі бойынша шарттан туындайтын мін-
деттемелерді осы валюталарда бағалау мүм-
кіндігі.

3. Сыртқы экономикалық мәмілелерді 
азаматтық-құқықтық реттеу бірқатар ха-
лықаралық нормативтік құқықтық актілерге 
негізделеді, олардың негізгісіХалықаралық 
коммерциялық келісім-шарттардың ЮНИ-
ДРУА қағидаттары болып табылады.Олар 
халықаралық коммерциялық келісім-шарт-
тардың жалпы ережелерін белгілейді. Со-
нымен қатар, Халықаралық сауда және 
өнеркәсіп палатасының қамқорлығымен 
әзірленген Сауда терминдерін түсіндірудің 
халықаралық ережелеріде (ИНКОТЕРМС) 
сыртқы экономикалық мәмілелерді реттеуде 
маңызды рөл атқарады. Сыртқы экономи-
калық мәмілелерді реттеуде ұлттық құқық 
нормаларынан, халықаралық шарттардан, 
халықаралық сауда әдет-ғұрыптарынан 
басқа, бұрынғы қарым-қатынас тәжірибесін-
де анықталған ережелер де қолданылады.

